
Կառավարության որոշման նախագծի վերաբերյալ ստացված դիտողությունների և առաջարկությունների

	1.
	ֆինանսների նախարարության
13.01.2020թ.

N 01/11-1/241-2020

գրություն
	Նախագծով նախատեսվում է ՀՀ շրջակա միջավայրի նախարարության ենթակայության «Դիլիջան» ազգային պարկ», «Խոսրովի անտառ» պետական արգելոց», «Սևան» ազգային պարկ», «Արգելոցապարկային համալիր», «Արփի լիճ» ազգային պարկ» և «Զանգե​զուր» կենսոլորտային համալիր» պետական ոչ առևտրային կազմակերպությունների (այսուհետ՝ ՊՈԱԿ) համար «Պետական ոչ առևտրային կազմակերպությունների մասին» ՀՀ օրենքի 13-րդ հոդվածի 2-րդ մասի «դ» կետով սահմանված լիազորությունները (այն է՝ պետական կազմակերպության կանոնադրության հաստատումը և դրանում փոփոխություններ կատարելը) վերապահել ՀՀ շրջակա միջավայրի նախարարությանը, որը ներկայումս հանդիսանում է ՊՈԱԿ-ների հիմնադրի՝ ՀՀ կառավարության լիազորությունը: Նախագծին կից ներկայացված հիմնավորման մեջ նշված է, որ Նախագծի ընդունումը կնպաստի լիազորված պետական մարմնի կողմից ՊՈԱԿ-ների կառավարման գործընթացի դյուրինացմանը, ինչը առնվազն հիմնավորման կարիք ունի։ Միաժամանակ, հարկ ենք համարում նշել, որ համաձայն «Բնության հատուկ պահպանվող տարածքների մասին» ՀՀ օրենքի 5-րդ հոդվածի 5-րդ մասի՝ միջազգային և հանրապետական նշանակության բնության հատուկ պահպանվող տարածքների կառավարումը իրականացվում է ՀՀ օրենսդրութամբ սահմաված կարգով՝ ըստ ՀՀ կառավարության հաստատած՝ բնության հատուկ պահպանվող տարածքների կանոնադրությունների և կառավարման պլանների: 
	Առաջարկությունը չի ընդունվել:
	Փոփոխություն չի կատարվել, քանի որ Կառավարության որոշման նախագիծը վերաբերում է բնության հատուկ պահպանվող տարածքների պետական ոչ առևտրային կազմակերպությունների կանոնադրությունների հաստատմանը, ինչը չի առնչվում բնության հատուկ պահպանվող տարածքների կանոնադրություններին և կառավարման պլաններին: Որոշման ընդունման հիմնավորման մասը լրամշակվել է:

	2. 
	արդարադատության նախարարության
14.02.2020թ.

N /27.4/2734-2020

գրություն
	1.«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծով առաջարկվում է հիշյալ որոշումներով նախատեսված պետական ոչ առևտրային կազմակերպությունների կանոնադրությունները հաստատելու և դրանցում փոփոխություններ կատարելու լիազորությունը վերապահել կազմակերպությունների կառավարումն իրականացնող լիազորված պետական մարմնին՝ միաժամանակ ուժը կորցրած ճանաչելով տվյալ որոշումներով հաստատված կանոնադրությունները: 

Նախագծին կից ներկայացված հիմնավորման մեջ հղում է կատարվում  Պետական ոչ առևտրային կազմակերպությունների մասին օրենքի 13-րդ հոդվածի 2-րդ կետի դ) ենթակետի դրույթներին և նշվում, որ որոշման ընդունումը կնպաստի լիազորված պետական մարմնի կողմից պետական ոչ առևտրային կազմակերպությունների կառավարման գործընթացի դյուրինացմանը և հնարավորություն կտա պետական ոչ առևտրային կազմակերպությունների գործառույթները ճկուն ձևով համապատասխանեցնել ոլորտում վարվող քաղաքականությանը, ինչը ներկայումս իրականացվում է շահագրգիռ մարմինների հետ համաձայնեցման ընթացակարգով և կառավարության որոշման ընդունման միջոցով, որը ենթադրում է ժամանակի էական կորուստներ: 

Այս առումով հարկ է նշել, որ Պետական ոչ առևտրային կազմակերպությունների մասին օրենքի 13-րդ հոդվածի 2-րդ մասի համաձայն՝  
«2. Հիմնադրի բացառիկ լիազորություններն են`

ա) պետական կազմակերպության հիմնադրումը.

բ) պետական կազմակերպության գործունեության առարկայի և նպատակների, այդ թվում` նրա կողմից իրականացվող ձեռնարկատիրական գործունեության տեսակների սահմանումը.

գ) պետական կազմակերպությանը սեփականության իրավունքով հանձնվող և (կամ) ամրացվող` պետությանը պատկանող գույքի կազմի հաստատումը.

դ) պետական կազմակերպության կանոնադրության հաստատումը և դրանում փոփոխություններ կատարելը.

ե) պետական կազմակերպության կառավարման համակարգի սահմանումը.

զ) պետական կազմակերպության վերակազմակերպումը և լուծարումը.

է) պետական կազմակերպության լուծարման հանձնաժողովի նշանակումը և լուծարման հաշվեկշռի հաստատումը.

ը) օրենքով և պետական կազմակերպության կանոնադրությամբ նախատեսված այլ հարցերի լուծումը:

 Նույն հոդվածի 3-րդ մասի համաձայն՝ 

«3. Պետական կազմակերպության հիմնադիրը սույն հոդվածի 2-րդ կետի «գ», «դ», «ե» և «է» ենթակետերով նախատեսված իր լիազորությունները կարող է վերապահել լիազորված պետական մարմնին, իսկ գործադիր մարմնի նշանակման լիազորությունը` նաև կոլեգիալ կառավարման մարմնին:

Նշված հոդվածի բովանդակային վերլուծությունից բխում է, որ Պետական ոչ առևտրային կազմակերպությունների մասին օրենքի 13-րդ հոդվածի 2-րդ մասով նախատեսված վերոհիշյալ լիազորությունները, այդ թվում՝ կանոնադրության հաստատումը հանդիսանում են Կառավարության բացառիկ լիազորությունները, որոնք հիմնադիրը կարող է վերապահել լիազորված պետական մարմնին: Սակայն հարկ է նկատի ունենալ, որ տվյալ դրույթի առկայությունը թերևս չի վկայում այն մասին, որ յուրաքանչյուր դեպքում և առանց բավարար հիմնավորման հիշյալ բացառիկ լիազորությունը կարող է վերապահվել լիազորված պետական մարմնին:

Տվյալ դեպքում, նախագծին կից ներկայացված հիմնավորման մեջ վկայակոչված այն փաստարկները, որ ներկայումս կանոնադրության փոփոխություններն իրականացվում են շահագրգիռ մարմինների հետ համաձայնեցման ընթացակարգով և կառավարության որոշման ընդունման միջոցով, որը ենթադրում է ժամանակի էական կորուստներ, բավարար չեն ներկայացված նախագծի ընդունման անհրաժեշտությունը գնահատելու համար:

Այս առումով Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
	Առաջարկությունն ընդունվել է մասնակի:
	Որոշման նախագծի հիմանվորումը լրամշակվել է: Որոշման նախագծի տեքստում փոփոխություն չի կատարվել` հաշվի առնելով հետևյալ հիմնավորումը.

Շրջակա միջավայրի նախարարությունը լիովին ընդունելի է համարում արդարադատության նախարարության հղումը Հայաստանի Հանրապետության սահմանադրական դատարանի 2014 թվականի դեկտեմբերի 2-ի ՍԴՈ–1176 որոշմանը, որով սահմանվել է, որ  «օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։»:

Այս համատեքստում, հասարակական հարաբերությունների ու մի շարք այլ գործոնների վերափոխմանը համահունչ` անհրաժեշտություն է առաջանում նաև պարբերաբար կատարելագործել բնության հատուկ պահպանվող տարածքների պահպանության, մոնիթորինգի, կառավարման համակարգի հետ կապված կարգավորումները:

Այն, որ բնության հատուկ պահպանվող տարածքների կառավարումն իրականացնող ՊՈԱԿ-ների կանոնադրությունները ենթարկվում են դինամիկ փոփոխության, հաստատվում է հետևյալ փաստերով.

Միայն 2019 թվականի ընթացքում և մինչ օրս շրջակա միջավայրի նախարարության նախաձեռնությամբ կառավարության 4 որոշումներով փոփոխություններ և լրացումներ են կատարվել 6 ՊՈԱԿ-ների կանոնադրություններում, ինչպես նաև փոփոխություններ են կատարվել ՊՈԱԿ-ների կանոնադրությունները հաստատող կառավարության բոլոր որոշումներում:

«Բնության հատուկ պահպանվող տարածքների մասին» օրենքի 9-րդ հոդվածով սահմանված են շրջակա միջավայրի նախարարության իրավասությունները բնության հատուկ պահպանվող տարածքների կառավարման, պահպանության և օգտագործման բնագավառում: Սույն նախագծի հիմնավորման տեսանկյունից նախարարությունն անհրաժեշտ է համարում անդրադառնալ դրանցից մի քանիսին: Այսպես, նախարարությունը` 

կառավարում է միջազգային և հանրապետական նշանակության բնության հատուկ պահպանվող տարածքները,

հաստատում է տեղական նշանակության բնության հատուկ պահպանվող տարածքների կառավարման պլանները,

ստեղծում և վարում է բնության հատուկ պահպանվող տարածքների կադաստրը,

մշակում և հաստատում է բնության հատուկ պահպանվող տարածքների կառավարման պլանների կազմման մեթոդական ցուցումները:

Վերը նշված իրավասությունների իրականացման ընթացքում հաճախ անհրաժեշտություն է առաջանում վերանայել բնության հատուկ պահպանվող տարածքների կառավարումն ու պահպանությունն իրականացնող ՊՈԱԿ-ների կանոնադրությունները: Այս համատեքստում, եթե նշված իրավասությունների իրականացումն օրենսդիրը վերապահել է նախարարությանը, արդյունավետ կլինի նաև նախարարությանը վերապահել  համապատասխան ՊՈԱԿ-ների կանոնադրությունների հաստատման իրավասությունը` որպես վերը նկարագրված իրավասություների իրականացման հաջորդ քայլ: Կարծում ենք, որ այս և այլ ոլորտներում նմանատիպ առանձնահատկությունները հաշվի առնելով է օրենսդիրը «Պետական ոչ առևտրային կազմակերպությունների մասին» օրենքով սահմանել կանոնադրությունների հաստատումը լիազոր մարմիններին վերպահելու` կառավարության իրավասությունը:

Շրջակա միջավայրի նախարարության համակարգում գործող մի շարք ՊՈԱԿ-ների, ինչպես նաև անտառային կոմիտեի կանոնադրության հաստատումն արդեն իսկ վերապահված է շրջակա միջավայրի նախարարությանը և նմանատիպ կարգավորումն ապացուցել է իր արդյունավետությունը և խնդիրներ չի առաջացրել:

Հաշվի առնելով վերը բերված հիմնավորումները` շրջակա միջավայրի նախարարությունը արդյունավետ և իրավաչափ է համարում առաջարկվող փոփոխությունը` ընդունելով նաև արդարադատության նախարարության` որոշման նախագծի հիմնավորումը լրամշակելու առաջարկությունը:

	
	
	2. Նախագծով նախատեսված կարգավորումների համատեքստում անհրաժեշտ է համապատասխան փոփոխություն կատարել նաև կառավարության որոշումների վերնագրերում:
	Առաջարկությունն ընդունվել է:
	Կատարվել է համապատասխան փոփոխությունը:

	
	
	3. Նախագծի 7-րդ կետով շրջակա միջավայրի նախարարին հանձնարարվում է սույն որոշումն ուժի մեջ մտնելուց հետո` մեկամսյա ժամկետում ապահովել սույն որոշմամբ նախատեսվող գործողությունները:

Այս առումով հարկ է նշել, որ Նախագծի ընդունման պարագայում (այսինքն՝ որոշումն ուժի մեջ մտնելուց հետո` մեկամսյա ժամկետում) ՊՈԱԿ-ները գործելու են առանց կանոնադրության մինչև նախատեսված կարգով նոր կանոնադրությունների հաստատումը:
	Առաջարկությունն ընդունվել է:
	Կատարվել է համապատասխան լրացումը:


